
Naalakkersuisut pisortat pisiortorneranni inatsisitigut, teknikikkut aammalu niuerner-
palaarneq eqgarsaatigalugu negeroortitsinermi atornegartartussamik inatsisissatut
siunnersuummik  sagqummiussinissamut  pisussaaffilernegarnissaannik Inatsisartut
aalajangiussassaattut siunnersuut. Inatsisissatut siunnersuutip qulakkiissavaa pisiffigi-
sat assigiimmik pinegarnissaat, tuniniaanermi pisiffissat toggarnegarneranni sinaakku-
tissat ersarissuunissaat aammalu negeroorutegartoqartillugu maalaarutegarfiusinnaa-
sumik pilersitsisogarnissaa. Inatsisissatut siunnersuummi aamma pisiffissat toqgarne-
garneranni inuiaqatigiit aningaasagarnerat tamakkiinerusumik ganoq isiginiarnegar-
tassanersoq pillugu maleruagassiortogarnissaa ilaatinnegassaaq.

(Inatsisartunut ilaasortaq / Medlem af Inatsisartut Naaja H. Nathanielsen, Inuit Atagatigiit)

AkKissuteqaat
(Aningaasagarnermut Aatsitassanullu Naalakkersuisoq)

Siullermeernegarnera

Naalakkersuisut siunnersuutegartoq matumuuna isumagatigaat, piffissaq ungasinnerulaartoq
isigalugu Kalaallit Nunaat neqgeroorutegartarneq pillugu inatsiseqartariartog. Siullermik Naa-
lakkersuisut isumagarput naleqqunnerpaajusoq pisiortorneq pillugu kaajallaasitap atuuttup
iluarsaannissaanut pisiortornermut tunngasunut isumalluutit tulleriiaarneqarpata.
lluarsaassineq suliassaavoq isumalluutinik atuinikiffiunerusoq, pitsaasumik sukkasuumillu
sunniuteqgarsinnaasog. lluarsaassinerup qularnaassavaa, pisiortorfiit assigiimmik pinegarnerat
pisiortorfinnillu toggaanermut killiliussat ersarissut.

Nioqqutissanik sullissinernillu pisiortornermut tunngasut EU-mik Aningaasaqgarnikkut aqutsi-
nermut isumagatigiissummi apeqquserneqgarsinnasut ilagaat. 2014-mi isumagatigiissummi
EU-p naliliineranut atatillugu niogqutissanik sullissinernillu pisiortornerit appasinnerpaamik
karakteerilernegartut immikkoortut ilaagaat.

Tamatuma kingunerani Namminersorlutik Ogartussat ukiuni aggersuni niogqutissanik sullis-
sinernillu pisiortorneq alaatsinaannerulissavaat. Tassunga atatillugu annermik ukkanneqas-
sapput:

- Pisiortorneq pillugu kaajallaasitap nutarternera

- Tamanut paasissutissiineruneq

- Kommuninik sulegategarneq

- Naammagittaalliuutegartarfiusinnaasumik pilersitsineq

- Unammillernerulersitsineq

Naalakkersuisut pisariagartitsinerit ilalersorneruniarlugit pisiortornermut tunngasut tulleriiaa-
rinermi pingaarnerutilerpaat. Taamaattumik Namminersorlutik Ogartussat 2014-imi pisiniar-
nermut allaffik nammineertutut allaffinngortippaat (pilersaarusiorluni pisiortorneq).
Ullumikkut Pilersaarusiorluni Pisiniartarfimmi sulisut amerlinegarnikuupput, ullog naallugu

atorfillit tallimaallutik. Namminersorlutik Ogartussat pisiniartarnerannut pingaarnertut
killiliussassat, tunngaviusumik isumaqatigiissutissat ilusiliornerat aamma neqeroortitsisar-
nerat Pilersaarusiorluni Pisiniartarfiup isumagisarpai.

Ullumikkut Namminersorlutik Ogartussat pisiniartarnerat kaajallaasitakkut 24. septembari

2010-meersukkut aaqqiiviginegarpoq. Maannakkut Naalakkersuisut suliniutaannut ilaavoq

kaajallaasitamik nutarterinermik taanegartup tigussaasumik suliarinegarnera. Sulinermi

tassani ilaatigut samminegarput:

- Negeroortitsinermut killiliussat ersarissut

- Unammillernerulersitsineq

- Negeroortitsinermi ingerlatseriaatsinut periarfissat amerlanerusut

- Pisiniarnermi inatsisilerinermut tunngasutigut teknikikkullu aalajangersakkat

- Paasiuminartumik, assigiimmik iliorfiginninneq naligiinnerlu EU-mik suleqatigiinnissa-
mik isumagatigiissut naapertorlugu tunngaviusut eqquutsinnissaat qulakkiissallugit.

Naalakkersuisut kaajallaasitakkut nutaakkut pisortat aningaasaataasa atornegarnegarnerannut
tunngatillugu paasiuminartuunissaa qulakkiissavaat, sammissallugulu najukkani suliffeqarfiit
ganoq pitsaanerpaamik akuliutsinnegarnissaat naligiissumik iliorfiginninnissamik tunngaviu-
sut uniogqutinngikkaluarlugit.

Peqatigitillugu kaajallaasitaq nutaaq inatsisissamut tunngavissamik pitsaasumik pilersitsis-
saaq, pissutigalugu kaajallaasitap nutaap atornerani misilittakkat ilisimasallu inatsisissamik
piareersaataasumik sulinermi ilanngunnegassammata. Naalakkersuisut kissaatigaat, inatsisis-
sag nunami maani pissutsinut tulluarsarsimassasoqg, inuussutissarsiortunut atugassarititaasuti-
gut sinaakkusiussat pitsaasut pilersitsegqataaffigalugit aamma pisortat aningaasaataannik atuil-
luarneq akisussaassutimillu pisariaqartitsineq tapersersussallugit.

Naalakkersuisut sulinissaminni ataatsimoorussamik malittarisat najogqutarisallu atuutilersin-
nissaat samminiarpaat. Tamatuma sullissinnerit amerlanerusut unammillerneq agqutigalugu
tuniniarnegartalernissaannik Naalakkersuisut Kissaataat tapersersussavaa, qulakkiissallugulu
suliffeqarfiit pisortanut isumagatigiissutinut negeroornissamut periarfissagalernerat.
Tamatuma saniatigut Naalakkersuisut isumagarput, unammillernerulersitsinikkut suliffeqarfiit
nutartertumik ineriartornerat aalajangiunneqgassasoq qulakkeernegarlunilu. Malitassat kaajal-
laasitamut ikorfartuutaasut suliffegarfiit pisortanut isumagatigiissutegarnissamik negeroorute-
garnissaat ajornannginnerulersissavaa. Tamanna isumagarpod, Namminersorlutik Ogartussat
suliffegarfiillu tuniniaanermut atatillugu isumalluutinik atuinerat minnerulissasoq.

2015-imi negeroorutegartitsinermut isaaffik nutaaq saggummiunnegassaaq. Negeroorutegar-
tarnermut atatillugu tamanut ammasumik paasissutissiinermik annertunerulersitsissaaqg.
Tamatuma saniatigut suliffeqarfinnut sullissiniarluni nalunaarutegarnissamut periarfissagalis-
saaq, suliassagarfimminnut suliassanik sagqumilaartogaleraangat nalunaarfiginegartassapput.
Tamatuma saniatigut suliassat siusinaarnerusumik ussassaarutiginegartassasut
Naalakkersuisut sulissutiginiarpaat, suliffeqarfiit suliassanut piareersartarniassammata.



Aammattaaq Naalakkersuisut niogqutissanik sullissinernillu pisiortornermut tunngasuni kom-
muninik sulegategarneq annertunerulersinniarpaat. Negeroorutegarnermut atatillugu maalaa-
ruteqarfiusinnaasumik pilersitsinermi periarfissat aningaasartuutaasinnaasullu Naalakkersui-
sunit misissorneqgassapput.

Naalakkersuisunit anguniarnegarpoq akisussaassusegartumik pisiortortuunissag. Tassani pine-
garpog, massakkorpiaq pissarsiarinerani aki kisiat isiginiassanngikkipput. Paarlattuanik piffis-
sami sivisunerusumi aningaasartuutinik atuineq ataatsimut isiginiarneqassaag.
Toggaannanngitsumik aningaasartuutit inuiagatigiinnik imaluunniit suliffegarfinnik mingutsi-
tsineq, sulinikkut ajortunik atugagarneq, inatsisitigut sukannernerusumik piumasagarneq aam-
ma pisortatigut ajortumik ogaluuserinegarneq aqqutigalugit eqquisinnaasut ilanngullugit.
Namminersorlutik Ogartussat pisiortornermut akisussaasusilimmik iliussappata, tamatuma
ilaatigut aalajangersimasumik kingunerissavaa:

- Piumasagaataassasoq pisiortorfiit pisortanut aningaasanik akiitsogassannginnissaat

- Pisiortorfiit inuiagatigiinnikkut akisussaaffimmik tigusinissaat tapersersorlugu, soorlu
ilinniartunik ilinniartitsinikkut, gajassuuttariagartumut suliffissanik pilersitsinikkut, inoo-
gataanikkut navianartorsiortunik peqataalersitsinikkut il.il.

- Pisiortorfiit avatangiisinik mianerinninnissaat tapersersorlugu.

Kaajallaasitap nutarterlugu sulinermi tassungalu atatillugu misilittagaalersimasut
toggammavingalugit naliliinermik suliagartogassaaq, inatsisissamut piareersaatitut
suliagarnermi ilaatinnegartussami. Tassunga atatillugu negerooruteqartitsisarnermut
inatsisissap aningaasaqarnikkut allaffissornikkullu kingunerisassai ilanngunnegarumaarput.

Taamatut paasinnillutik Naalakkersuisut siunnersuut akuersissutiginegassasoq inassutigaat
matumuunalu suliap ingerlategqginnissaa Inatsisartunut suliassanngortillugu.



